
 

 

 

ᒪᓂᔨᒍᑎ ᐅᑯᓄᖓ 

 

ᓄᓇᕗᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

 

ᐱᑦᔪᑎᖓ 

 

 

ᖃᐅᔨᒪᔭᑦᓴᖅ:     ᑐᑭᑖᕆᐊᓕᒃ: X          ᐋᕐᕿᑕᐅᖁᓇᕐᑐᖅ: X 

 

ᑲᒪᒍᑕᐅᔪᖅ: ᑕᑯᒋᐊᓪᓚᓂᖅ ᑲᑎᓪᓗᒋᑦ ᐊᖏᕐᑕᐅᒪᔪᓂᒃ ᐱᒍᑎᑦᓭᑦ ᖃᓄᐃᓪᓗᐊᓂᖏᓐᓂᒃ 

ᑕᕐᕋᒥᐅᑕᓄᑦ (Pandalus borealis) ᐊᒻᒪᓗ ᖁᐳᑎᓕᓐᓄᑦ (Pandalus montagui) ᑭᖑᕐᓚᓄᑦ 

2017/18-ᒥ ᐊᒻᒪᓗ 2018/19-ᒥ ᑭᖑᕐᓚᓂᐊᕐᓇᑎᓪᓗᒍ 

 

ᓄᓇᖕᖑᐊᖅ: 

ᑐᖑᔪᕐᓂᖏᑦ – ᓯᕿᓂᐅᑉ ᓄᐃᕕᐊᓂ ᖃᐅᔨᓴᕐᕕᒃ.  

ᓄᓇᐅᔭᐅᓂᖏᑦ – ᓯᕿᓂᐅᑉ ᓂᐱᕝᕕᐊᓂ ᖃᐅᔨᓴᕐᕕᒃ.  

  
 

 



 

 

 
 

ᓯᕗᓂᐊᒎᕐᓯᒪᔪᑦ 

 

ᐃᒪᕐᐱᓕᕆᔨᒃᑯᑦ ᓄᐃᑦᓯᓚᐅᔪᔪᖅ ᑐᑭᓯᓐᓇᑎᑦᓯᒍᑎᓂᒃ ᐊᓪᓚᓂᒃ ᓄᓇᕗᑦᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᒻᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ ᕕᕈᐊᕆ ᐱᒋᐊᕋᑖᕐᑎᓗᒍ 2017-ᒥ ᑖᒃᑯᐊ ᑕᒪᕐᒥᒃ ᐱᕕᒋᔪᒪᑦᓱᒋᑦ ᑐᑭᑖᕐᓂᒥᒃ 

ᐊᒻᒪᓗ ᐋᕐᕿᑕᐅᖁᔭᖏᓐᓂᒃ ᐊᑦᑐᐊᔪᓂᒃ ᒪᕐᕈᐃᓄᑦ ᑭᖑᕐᓚᓄᑦ ᓯᕿᓂᐅᑉ ᓄᐃᕕᐊᓂ ᐊᒻᒪᓗ ᓂᐱᕝᕕᐊᓂ ᖃᐅᔨᓴᕐᕕᓂ. 

ᐃᓱᒪᑕᕈᑏᑦ ᓄᐃᑕᖏᑦ ᐱᓯᒪᔪᑦ 2016-ᒥ ᐊᒥᓱᐃᓂᒃ ᓂᕐᔪᑎᑦᓴᔭᓂᒃ ᖃᐅᔨᓴᕈᑎᓂᒃ ᑐᑭᒧᐊᒍᑕᐅᒋᐊᓖᑦ 2017/18-ᒥ 

ᑲᑎᓕᒫᕐᓗᒋᑦ ᐊᖏᕐᑕᐅᒪᔪᓂᒃ ᐱᒍᑎᑦᓴᓄᑦ ᐊᑐᐃᓐᓇᐅᓚᐅᖕᖏᑐᑦ ᑖᒃᑯᐊ ᐊᓪᓓᑦ ᒪᓂᔭᐅᒍᑖᓂ. 

 

ᐃᒪᕐᐱᓕᕆᔨᒃᑯᑦ ᐅᖃᓚᐅᔪᔪᑦ ᐅᑎᓛᕐᓂᕋᕐᓱᑎᒃ ᑲᑎᒪᔨᓄᑦ ᑌᒃᑯᐊ ᐃᓱᒪᑕᕈᑏᑦ ᓄᐃᑕᖏᑦ ᓇᓗᓀᕐᓯᓴᕐᓂᐊᐸᑕ ᓱᑲᑦᑐᒥᒃ 

ᐊᓯᑦᔨᕈᑎᒻᒪᕆᓐᓂᒃ ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᓇᓪᓕᑐᐃᓐᓇᖓᓂ ᖃᐅᔨᓴᕐᕕᒥ. ᑲᑎᒪᔩᑦ ᐊᖏᓚᐅᔪᔪᑦ ᖃᓄᑐᐃᓐᓇᖅ 

ᐊᓯᑦᔨᕈᑎᖃᕐᐸᑕ 25% ᐅᖓᑖᓅᕐᑐᒥᒃ ᑕᒪᓐᓇ ᐃᓱᒪᒋᔭᐅᒐᔭᕐᑎᓗᒍ ᓱᑲᑦᑐᒥᒃ ᐊᓯᑦᔨᕈᑎᑎᑐᑦ. 

 

2016-ᒥ ᐃᓱᒪᑕᕈᑎᓄᑦ ᖃᐅᔨᓴᐅᑏᑦ ᓄᐃᑕᕕᓂᖏᑦ ᑎᑭᓯᒪᓕᕐᑐᑦ ᓇᓗᓀᕐᓯᓯᒪᑦᓱᑎᓪᓗ ᓱᑲᑦᑐᒥᒃ ᑲᑕᑦᓯᒪᓂᖓᓂᒃ 

ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᑭᖑᕐᓚᓂ ᑕᕐᕋᒥᐅᑕᓂ (54%) ᐊᒻᒪᓗ ᖁᐳᑎᓕᓐᓂ (42.5%) WAZ ᐃᓗᐊᓂ. 

ᑭᖑᕐᓚᓂᐊᒉᑦ ᐊᒥᒉᓐᓂᖓ ᖁᐳᑎᓕᑎᒍᑦ EAZ-ᒥ ᓱᑲᑦᑐᒥᒃ ᐊᒥᓱᖕᖏᕆᐊᕐᓯᒪᔪᖅ 124.7%-ᒧᑦ. ᐃᑉᐱᒋᔭᑦᓴᖅ, EAZ-ᒥ 

ᑕᕐᕋᒥᐅᑌᑦ ᐃᑭᓕᐅᒥᓐᓂᒪᑕ 17%-ᒧᑦ. 

 

ᐃᓱᒪᑕᕈᑏᑦ ᓄᐃᑕᖏᑦ ᒪᓂᔭᐅᔪᑦ ᑕᒡᒎᓇ ᐃᓚᒋᐊᕈᑎᒃᑯᑦ ᓄᐃᑦᓯᓚᖓᔪᑦ ᑲᑎᒪᔨᓄᑦ ᖃᐅᔨᒪᒍᑎᑦᓴᒋᐊᓪᓚᓂᒃ ᒥᑦᓯᓕᓐᓂᒃ 

ᐋᕐᕿᑕᐅᖁᔨᒍᑎᓕᐅᕐᓂᒧᑦ ᐊᒻᒪᓗ ᑐᑭᑖᕈᑎᓕᐅᕐᓂᒧᑦ ᑐᕌᕐᑐᓂᒃ ᑐᕐᖃᑕᕐᕕᒧᑦ ᐊᑐᕐᓂᐊᑎᓪᓗᒋᑦ ᐊᕐᕌᒎᓐᓄᑦ ᒪᕐᕉᓄᑦ 

(2017/18 ᐊᒻᒪᓗ 2018/19). 

-70 -68 -66 -64 -62 -60 -58

-70 -68 -66 -64 -62 -60 -58

58

59

60

61

62

63

64

65

66

58

59

60

61

62

63

64

65

66

Northern Management Units

SFA4

Nunavut

Nunavik

DS-E

NK-W

NK-E

NU-E

DS-W

 



 

 

 

ᑖᒃᑯᐊ ᐃᓚᒋᐊᕈᑏᑦ ᒪᓂᔭᐅᒍᑖᓂ, ᐃᓱᒪᑕᕈᑎᓄᑦ ᖃᐅᔨᒍᑎᓂᒃ ᑐᓴᕐᑎᓯᒍᑏᑦ ᓱᓇᒥᓪᓗᒋᑦ ᐊᖏᕐᑕᐅᕋᑕᓚᐅᔪᖕᖏᑐᑦ. 

ᑌᒣᒐᓗᐊᕐᑎᓗᒍ, ᐃᓱᓕᒍᑎᖏᑦ “ᑕᕐᓯᑲᓪᓛᔪᑦ” ᐊᑐᓂ ᓂᕐᔪᑎᓄᑦ ᐃᓕᖓᔪᑦ ᐊᖏᕐᑕᐅᓯᒪᓕᕐᑐᑦ ᑕᑯᑦᓴᐅᓱᑎᓪᓗ ᐅᐃᒍᒥ 

ᐊ-ᒥ. ᐃᒪᕐᐱᓕᕆᔨᒃᑯᑦ ᑎᑭᑎᑦᓯᓛᕐᑐᑦ ᓱᓇᒥᑦᑐᓂᒃ ᐊᑦᔨᓂᒃ ᐃᓱᒪᑕᕈᑎᓂᒃ ᑐᓴᕈᑎᓄᑦ ᐊᑐᐃᓐᓇᐅᓕᑐᐊᕐᐸᑕ.  

 

ᓯᕿᓂᐅᑉ ᓂᐱᕝᕕᐊᓂ ᖃᐅᔨᓴᕐᕕᒃ - ᑐᑭᑖᕆᐊᓕᒃ  

 

2014-ᒥ ᐱᒋᐊᕐᓱᒍ, ᐃᓱᒪᑕᕈᑎᓄᑦ ᖃᐅᔨᓴᐅᑏᑦ WAZ-ᒥ ᑲᔪᓯᑎᑕᐅᓚᐅᔪᔪᑦ ᑕᕐᕋᒥ ᑭᖑᕐᓚᓂᒃ ᖃᐅᔨᓴᕐᓂᒥᒃ 

ᑮᓇᐅᔭᖃᕐᑎᓯᔨᓄᑦ (NSRF) ᐊᒻᒪᓗ ᐃᒪᕐᐱᓕᕆᔨᒃᑯᓄᑦ. ᑌᒣᒻᒪᑦ, ᐅᒥᐊᖓᑦ ᐊᒻᒪᓗ ᐱᐅᒡᒍᑎᖏᑦ ᐊᑐᕐᓯᒪᔪᑦ 

ᖃᐅᔨᓴᐅᑎᒥᒃ ᐱᓇᓱᐊᕈᑎᒋᑦᓱᒋᑦ, ᐊᒻᒪᓗ ᖃᖓ ᐊᕐᕌᒎᑉ ᐃᓗᐊᓂ ᖃᐅᔨᓴᕐᓯᒪᓂᖏᑦ, ᐊᓯᑦᔨᓚᐅᔪᔪᑦ. ᐊᓱᐃᓛᒃ, ᐊᕐᕌᒍᐃᑦ 

ᑭᖑᓪᓕᕇᑦᑎᓂᖏᑦ ᑕᒡᒐᓂ ᖃᐅᔨᓴᕐᕕᐅᑉ ᐃᓂᖓᓂ ᐱᒋᐊᑦᓯᐊᑐᓕᐊᖑᓯᒪᔪᑦ 2014 ᐊᕐᕌᒍᓂ ᓯᕗᓪᓕᐸᐅᓯᑎᓪᓗᒍ. 

ᐃᓱᒪᑕᕈᑎᓄᑦ ᐅᖃᐅᑎᔭᐅᔪᒍᑦ ᐃᑭᓐᓂᐹᖓᓄᑦ 3—5-ᓂᒃ ᐳᕿᐊᓐᓇᖏᑦᑐᓂᒃ ᑕᕐᓯᕈᑎᓂᒃ ᐊᕐᕌᒍᓂ ᑭᖑᓕᕇᓂ 

ᐱᑕᖃᕆᐊᖃᕐᑎᓗᒍ ᒥᑦᓯᖃᑦᓯᐊᑐᓂᒃ ᑐᑭᑖᓚᖓᒍᑦᑕ ᐋᕐᕿᒋᐊᕐᑎᓯᓕᕈᑦᑕ TAC-ᓂᒃ. 2016-ᒥ ᖃᐅᔨᓴᕈᑎᕕᓃᑦ 

ᑕᑯᑦᓱᒋᑦ, ᑕᕐᕋᒥᐅᑌᑦ WAZ-ᒥ ᐃᑭᓕᐅᒥᓯᒪᔪᑦ 54%-ᒧᑦ ᐊᒻᒪᓗ ᖁᐳᑎᓖᑦ ᐃᑭᓕᐅᒥᓯᒪᒻᒥᓱᑎᒃ 42.5%-ᒧᑦ ᐊᕐᕌᒍᒥ 

ᐊᓂᒍᕐᑐᒥ.  

 

ᒪᑲᑦᑌᓕᒪᓗᓂ ᐱᐅᓯᖃᕈᑎᓄᑦ ᐃᓂᓪᓚᖓᐅᑎᖃᑦᔭᖏᑦᑐᖅ ᓇᓪᓕᐊᓅᒐᓗᐊᖅ ᑭᖑᕐᓚᓄᑦ WAZ-ᒥ. ᑖᒃᑯᐊ 

ᖃᐅᔨᓴᕈᑎᕕᓃᑦ ᓄᐃᑦᓯᓕᕐᑐᑦ ᐱᖓᔪᒋᓕᐅᑎᔪᒥᒃ ᑕᕐᓯᕈᑎᒥᒃ ᐊᕐᕌᒍᓂ ᑭᖑᓪᓕᕇᓂ, ᑕᒪᓐᓇ ᓯᕕᑭᓐᓂᐸᐅᑎᓪᓗᒍ 

ᐊᑐᕈᓐᓇᑐᖁᑎᒋᔭᐅᑦᓱᓂ ᐃᓱᒪᑕᕈᑎᓄᑦ ᖃᓄᓕᒫᖅ ᐃᓱᒪᔪᖃᖕᖏᓂᖓᓂ ᐋᕐᕿᒋᐊᕈᑎᑦᓴᓂᒃ TAC-ᓄᑦ. ᐃᓱᒪᑕᕈᑏᑦ 

ᐅᖃᕐᓯᒪᒻᒥᔪᑦ ᐊᕐᕌᒍᐃᑦ ᐱᖓᓱᑦ ᐃᑭᓗᐊᕆᐊᖏᓐᓂᒃ ᒪᑭᑦᓯᒍᑎᒋᓗᒋᑦ ᑭᖑᕐᓓᑦ ᖃᓄᐃᓕᕙᓪᓕᐊᓂᖓᓂᒃ.  

 

ᐊᖏᕐᑕᐅᓯᒪᒻᒪᑦ ᑲᑎᒪᔨᓄᑦ ᓴᐳᑎᔭᐅᑦᓱᓂᓗ ᐊᑦᑐᐊᒥᔪᓄᑦ ᑯᒻᒪᓲᑎᓕᓐᓄᑦ, 10%-ᒥᒃ ER-ᖃᕐᑎᓯᓂᖅ ᐊᑐᓚᐅᔪᔪᑦ 

WAZ-ᒥ ᐊᕐᕌᒍᓂ 2013, 2014 ᐊᒻᒪᓗ 2015-ᒥ. 2016-ᒥ, ER-ᖓ WAZ-ᒥ ᖁᐳᑎᓕᓐᓄᑦ 10% ᐊᑖᓃᕌᐱᓚᐅᔪᔪᖅ. 

ᑲᔪᓯᑎᑦᓯᒋᐊᓪᓚᓂᖅ ᐅᓪᓗᒥ TAC-ᓂᒃ ᓄᐃᑎᑦᓯᒐᔭᕐᑐᖅ ER-ᒥᒃ ᑕᕐᕋᒥᐅᑕᓄᑦ ᐊᒻᒪᓗ ᖁᐳᑎᓕᓐᓄᑦ 15.9%-ᖑᑎᓪᓗᒍ 

ᐊᒻᒪᓗ 19.3%-ᖑᑎᓪᓗᒍ ᐃᓛᒃᑯᑦ. 

 

ᑕᕐᕋᒥᐅᑌᑦ 

 

 ᑭᖑᕐᓚᖏᑦ ᐃᑭᓕᐅᒥᓯᒪᔪᑦ 54%-ᒧᑦ 2016-ᒥ, 31%-ᒧᑦ ᐊᒥᓱᖕᖑᕆᐊᓚᐅᔪᑦᓱᑎᒃ ᐊᕐᕌᓂ. 

 ᑲᔪᓯᑎᑦᓯᒋᐊᓪᓚᓂᖅ ᐅᓪᓗᒥ ᑕᕐᕋᒥᐅᑕᓄᑦ TAC-ᓂᒃ 2.080t-ᓂᒃ ᓄᐃᑎᑦᓯᒐᔭᕐᑐᖅ ER-ᒥᒃ 15.9%-ᖑᑎᓪᓗᒍ.  

 ᒪᑭᑕᑦᓯᓂᖅ ᐊᕐᕌᓂ ER-ᖑᓚᐅᔪᔪᒥᒃ 7.3%-ᖑᑎᓪᓗᒍ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 958t-ᓂᒃ.  

 ᐊᑐᕐᑎᓯᓂᖅ ER-ᒥᒃ 10%-ᖑᑎᓪᓗᒍ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 1,312t-ᓂᒃ.  

 ᐊᑐᕐᑎᓯᓂᖅ ER-ᒥᒃ 15%-ᖑᑎᓪᓗᒍ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 1,967t-ᓂᒃ. 

 ᐃᑭᓪᓕᑎᕆᓂᖅ TAC-ᒥᒃ 15%-ᒧᑦ ᓄᐃᑦᓯᒐᔭᕐᑐᖅ 1.768t-ᓂᒃ (ER-ᖓ 13.5%-ᖑᑎᓪᓗᒍ).  

 

ᖁᐳᑎᓖᑦ 

 

 ᑭᖑᕐᓚᖏᑦ ᐃᑭᓕᐅᒥᓯᒪᔪᑦ 42.5%-ᒧᑦ 2016-ᒥ, ᐊᒻᒪᓗ 28%-ᒧᑦ ᑕᑯᑦᓱᓂ 2015-ᒥ ᑭᓯᒍᑎᕕᓂᕐᓂᒃ. 

 ᑲᔪᓯᑎᑦᓯᒋᐊᓪᓚᓂᖅ ᐅᓪᓗᒥ ᖁᐳᑎᓕᓐᓄᑦ TAC-ᓂᒃ 6,138t-ᓂᒃ ᓄᐃᑎᑦᓯᒐᔭᕐᑐᖅ ER-ᒥᒃ 19.3%-ᖑᑎᓪᓗᒍ.  

 ᒪᑭᑕᑦᓯᓂᖅ ᐊᕐᕌᓂ ER-ᖑᓚᐅᔪᔪᒥᒃ 11.1%-ᖑᑎᓪᓗᒍ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 3,521t-ᓂᒃ.  

 ᐊᑐᕐᑎᓯᓂᖅ ER-ᒥᒃ 10%-ᖑᑎᓪᓗᒍ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 3,172t-ᓂᒃ.  

 ᐊᑐᕐᑎᓯᓂᖅ ER-ᒥᒃ 15%-ᖑᑎᓪᓗᒍ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 4,758t-ᓂᒃ. 

 ᐃᑭᓪᓕᑎᕆᓂᖅ TAC-ᒥᒃ 15%-ᒧᑦ ᓄᐃᑦᓯᒐᔭᕐᑐᖅ 5,217t-ᓂᒃ (ER-ᖓ 16.4%-ᖑᑎᓪᓗᒍ).  

 

ᐃᓱᒪᑦᓱᓂ ᐃᑭᓐᓂᐹᖓᓄᑦ ᖃᐅᔨᒪᒍᑎᑦᓭᑦ ᑕᕐᕈᑎᖏᑦ ᐅᓄᕐᓂᕆᒋᐊᓕᖓᑕ ᐅᓪᓗᒥ ᐱᔭᐅᓯᒪᓕᕐᓂᖓᓂᒃ, ᑲᑎᒪᔩᑦ 

ᐃᓱᒪᒍᓐᓇᑐᑦ ᐊᓯᑦᔨᑐᐃᒐᔭᕐᓂᒥᒃ TAC-ᓂᒃ, ᐅᕝᕙᓘᓐᓃᑦ ᒪᑭᑕᑦᓯᑐᐃᓐᓇᓚᖓᓗᑎᒃ ᑕᒪᒃᑯᓂᖓ ᓄᐊᑦᓯᓗᑎᓪᓗ 

ᖃᐅᔨᒪᒍᑎᑦᓴᒋᐊᓐᓚᓂᒃ ᖃᓄᑐᐃᓐᓇᖅ ᐋᕐᕿᒋᐊᕈᑎᑦᓴᓂᒃ ᐃᓱᒪᖕᖏᓂᕐᒥᓂ. ᐊᕐᕌᒍ ᓱᓕᒋᐊᓪᓚᒃ ᑲᑕᒻᒪᕆᑐᐃᓐᓇᐸᑕ, 

TAC-ᓂᒃ ᐃᑭᓪᓕᑎᕆᒐᔭᕐᓂᒥᒃ ᐃᓱᒪᒍᓐᓇᕋᔭᕐᑐᑦ ᑌᑲᓂ. ᑲᑎᒪᔩᑦ ᓂᒫᓪᓚᕈᑎᖃᕈᓐᓇᒥᔪᑦ ᐃᑭᓕᐅᒥᓪᓚᕆᑦᑐᕕᓂᕐᓂᒃ 

ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᑕᒡᒐᓂ ᐊᕐᕌᒍᒥ ᐃᑭᓪᓕᑎᕆᓗᑎᒃ ER-ᓂᒃ / TAC-ᓂᒃ ᒪᑲᒍᓇᐅᓇᖕᖏᓂᕐᓴᒥᒃ 

ᐅᓄᕐᓂᖃᕐᑎᓯᓗᒋᑦ (ᐃᓵᑦᑎᓯᒍᑎ ᐊᓪᓕᖅ ᑕᑯᓗᒍ). 

 

WAZ ᐊᑦᔨᑦᔨᕈᑎ ᐊᑦᔨᑦᔨᕈᑎ ᑲᔪᓯᔪᖅ ᑲᔪᓯᔪᑦ ER- 10% 15% TAC 



 

 

2016 2015 TAC ᖏᑦ ER ER ᐃᑭᓕᒋᐊᕐᓱᒋᑦ 

15%-ᒧᑦ 

ᑕᕐᕋᒥᐅᑌᑦ 

2,080t 

-54% +31% 15.9% ER 958t TAC 1,312t 

TAC 

1,967t 

TAC 

1,768t / 

13.5% ER 

ᖁᐳᑎᓖᑦ 

6,138 

-42.5% -28% 19.3% ER 3,521t 

TAC 

3,172t 

TAC 

4,758t 

TAC 

5,217t  / 

16.4% ER 

 

TAC-ᖏᑦ: 

ᓇᓪᓕᑳᕈᑎᑦᓴᖅ 1: ᒪᑭᑕᑦᓯᓂᖅ ᑕᒪᖏᓐᓂᒃ TAC-ᓂᒃ ᐅᓪᓗᒥ ᖃᓄᐃᓪᓗᐊᓂᖓᓂ, ᓄᐃᑦᓯᒍᑎᒋᓗᒍ ER-ᒥᒃ 15.9%-ᓂᒃ 

ᖁᐳᑎᓕᓐᓄᑦ. ᐊᕐᕌᒍ ᓱᓕᒋᐊᓪᓚᒃ ᓱᑲᑦᑐᒥᒃ ᑲᑕᒻᒪᕆᑐᐊᕐᐸᑕ, TAC-ᓂᒃ ᐃᑭᓪᓕᑎᕆᒐᔭᕐᓂᒥᒃ ᐃᓱᒪᒍᓐᓇᕋᔭᕐᑐᑦ ᑌᑲᓂ.  

 

ᓇᓪᓕᑳᕈᑎᑦᓴᖅ 2: ᐋᕐᕿᑕᐅᖁᓇᕐᑐᖅ: ᐃᑭᓪᓕᑎᕆᓂᖅ ER-ᓂᒃ 15%-ᒨᕐᓗᒋᑦ, ᑕᒪᓐᓇ ᓄᐃᑦᓯᒐᔭᕐᑎᓗᒍ TAC-ᖃᕈᑎᒥᒃ 

1,967t-ᓂᒃ ᑕᕐᕋᒥᐅᑕᓄᑦ ᐊᒻᒪᓗ 4,758t-ᓂᒃ ᖁᐳᑎᓕᓐᓄᑦ. ᐊᕐᕌᒍ ᓱᓕᒋᐊᓪᓚᒃ ᓱᑲᑦᑐᒥᒃ ᑲᑕᒻᒪᕆᑐᐊᕐᐸᑕ, 

ᐃᑭᓪᓕᑎᕋᔭᕐᓗᒋᑦ ᐃᓱᒪᒍᓐᓇᔭᕐᑐᑦ ᑌᑲᓂ.   

 

ᐋᕐᕿᑕᐅᖁᓇᕐᑐᖅ WAZ-ᒥ: 

 

ᑲᔪᓯᒋᐊᓪᓚᑎᑦᓯᓂᖅ TAC-ᓂᒃ ᓄᐃᑦᓯᓚᖓᔪᖅ ᐊᖏᔪᒥᒃ ER-ᒥᒃ ᐃᓂᒥ ᐱᐅᓯᒃᑯᑦ ᐊᐅᓚᑕᐅᓲᒥ 10% ᐊᑐᕐᑎᓗᒍ. 

ᐊᕐᕌᒍᓂ ᐱᖓᓱᓂ ᓄᐊᓯᒪᔪᓂᒃ ᖃᐅᔨᒪᒍᑎᖃᓕᕋᓗᐊᕐᑎᓗᒍ, ᑭᖑᕐᓚᓂᐊᒉᑦ ᐅᓄᕐᓂᖏᑦᑕ ᖃᓄᐃᓕᕙᓪᓕᐊᓂᖓ 

ᑖᒃᑯᓄᖓ ᑭᖑᕐᓚᓄᑦ ᓇᓗᓀᕐᑕᐅᒍᓐᓇᔭᖏᑦᑐᖅ. ᑭᓯᐊᓂ, ᑕᒡᒐᓃᓕᕐᑎᓗᑕ ᒥᑦᓯᖃᑦᓯᐊᒥᔪᖅ ᐃᓱᒪᔪᖃᕈᓂ ᒪᑲᑦᑌᓕᒪᔪᒥᒃ 

ᓂᒫᓪᓚᕈᑎᖃᕐᑐᓴᐅᓂᕐᒥᒃ ᑕᑯᕙᓪᓚᑕᐅᓯᒪᔪᓄᑦ ᓱᑲᑦᑐᒥᒃ ᑲᑕᑦᔫᒥᒍᑎᓄᑦ, ᑖᒃᑯᐊ ᑭᖑᕐᓇᓂᐊᒉᑦ ᐊᒥᒉᓐᓂᖏᑦ 

ᑕᕐᕋᒥᐅᑕᕐᓄᑦ ᐊᒻᒪᓗ ᖁᐳᑎᓕᓐᓄᑦ ᑲᑕᑦᓯᒪᒻᒪᑕ 40%-ᒧᑦ ᐊᒻᒪᓗ 30.5%-ᒧᑦ ᐃᓛᒃᑯᑦ ᑕᑯᑦᓱᓂ ᓯᕗᓪᓕᐹᓂᒃ 

ᑭᓯᒍᑎᕕᓃᑦ ᑕᕐᓯᕈᑎᖏᓐᓂᒃ. ᐃᒪᕐᐱᓕᕆᔨᒃᑯᑦ ᐃᓱᒪᕗᑦ ᑐᑭᖃᕐᓂᐹᖅ ᓯᕗᒧᐊᕈᑎᒋᓗᒍ ᓱᕐᖁᐃᓚᖓᓗᓂ ᑭᖑᕐᓚᓂᐊᕐᓂᐅᑉ 

ᓄᓇᑖᕐᕕᐅᓯᒪᔪᑦ ᐃᓗᐊᓂ ᓇᓚᐅᒋᓯᒣᓐᓇᓂᖓᓂᒃ ᒪᑭᑕᔭᓪᓗᐊᒥᒃ ᐊᓐᓂᑐᕈᑎᒥᒃ ᐃᓕᖓᒋᐊᖓ ᐃᑭᓪᓕᑎᕆᓂᕐᒧᑦ 

ᑕᒪᖏᓐᓂᒃ ER-ᓂᒃ WAZ ᐃᓗᐊᓂ 15%-ᒧᑦ ᐋᕐᕿᓗᒋᒃ. ᑌᒣᓕᓂᖅ ᒪᑲᒍᓀᑦᑑᓗᓂ ᓂᒫᓪᓚᕈᑕᐅᒐᔭᕐᑐᖅ ᖃᐅᔨᒪᔭᑦᓴᓂᒃ 

ᑎᒍᓯᕕᑦᓴᒋᐊᓪᓓᑦ ᓄᐊᑕᐅᓂᖏᓐᓂ, ᐊᒻᒪᓗ ᓄᖑᑎᕆᑦᑌᓕᓂᒃᑯᑦ ᐃᓱᒫᓘᒍᑎᓂᒃ ᓄᐃᑦᓯᒍᓀᑦᑑᓱᓂ ᑖᒃᑯᐊ ER-ᖏᑦ 10% 

ᐅᖓᑖᓃᒐᓗᐊᕐᐸᑕ. ᓱᓕᒋᐊᓪᓚᒃ ᐃᖃᓗᓐᓂᐊᑕᐅᓂᖏᓐᓂᒃ ᑕᒪᖏᑦᑕ ᑭᖑᕐᓓᑦ ᐃᑭᓪᓕᑎᕆᓗᓂ ᑭᓯᐊᓂᐅᒋᐊᖓ 

ᓄᐃᑐᐃᓐᓇᕆᐊᖃᓛᕐᑐᖅ ᖃᐅᔨᒪᒍᑎᓂᒃ ᐱᒍᑎᑦᓴᒋᐊᓪᓓᑦ ᓄᐊᓯᒪᓕᕐᐸᑕ.  

 

ᓯᕿᓂᐅᑉ ᓄᐃᕕᐊᓂ ᖃᐅᔨᓴᕐᕕᒥ ᖁᐳᑎᓖᑦ - ᐋᕐᕿᑕᐅᖁᔨᒍᑎᒥᒃ ᐱᒋᐊᓕᒃ  

 

ᑕᒪᓐᓇ EAZ ᐃᓂᓪᓚᖓᕕᓕᒃ ᑕᒪᖏᓐᓂᒃ NSA/NMR ᐃᓗᐊᓂᒃ ᓯᓚᑖᓂᓪᓗ. ᑖᒃᑯᐊ ᑭᖑᕐᓓᑦ ᐊᐅᓚᑕᐅᓯᒪᔪᑦ ER-ᖓ 

15% ᒥᑦᓵᓃᑦᑎᓗᒍ. 2016-ᒥ ᐃᓱᒪᑕᕐᑏᑦ ᖃᐅᔨᓴᕈᑎᖏᑦ ᓇᓗᓀᕐᓯᔪᑦ ᓱᑲᑦᑐᒥᒃ ᐊᒥᓱᖕᖑᓯᒪᔪᓂᒃ ᖁᐳᑎᓖᑦ 

ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ 124.7%-ᒧᑦ, EAZ-ᒥ ᑕᕐᕋᒥᐅᑌᑦ ᐃᑭᓕᑎᓪᓗᒋᑦ 17%-ᒧᑦ (ᓱᑲᑦᑑᖏᑦᑐᖅ 

ᑲᑕᒋᐊᕐᓂᖓᑦ). ᑌᒣᒻᒪᑦ, ᐃᒪᕐᐱᓕᕆᔨᒃᑯᑦ ᐅᑎᓕᕐᖁᑦ ᑲᑎᒪᔨᓄᑦ ᐃᓱᒪᑦᓴᓯᐅᕆᐊᓪᓚᖁᔨᑦᓱᑎᒃ ᐋᕐᕿᑕᐅᖁᔭᖏᓐᓂᒃ 

ᖁᐳᑎᓖᑦ TAC-ᖓᓄᑦ ᐊᑐᕐᓗᑎᒃ 2016-ᒥ ᐃᓱᒪᑕᕐᓂᑯᑦ ᖃᐅᔨᓴᕈᑎᕕᓃᑦ ᓄᐃᑕᖏᓐᓂᒃ.  

 

2012-ᒥᓂᒃ, ᖁᐳᑎᓖᑦ ᓇᓪᓕᑭᑕᕐᓯᒪᔪᑦ ᖃᓄᐃᖕᖏᓯᐊᓯᕙᑦᓱᑎᒃ ᐊᒻᒪᓗ ᐃᑉᐱᒋᑦᓯᐊᕆᐊᖃᓯᕙᑦᓱᑎᒃ PA-ᒥ 

ᐃᓂᓪᓚᑎᕐᕕᓕᐊᕆᒪᔪᑦ ᑕᑯᑦᓱᒋᑦ, ᑭᖑᕐᓚᓂᐊᒉᑦ ᐊᒥᒉᓐᓂᖏᑦ ᓱᑲᑦᑐᒥᒃ ᐊᓯᑦᔨᑕᕐᑎᓗᒋᑦ ᐊᕐᕌᒍᑕᒫᑦ 2012-ᒥᓂᒃ. 

2013-ᒥ, ᑭᖑᕐᓓᑦ ᓱᑲᑦᑐᒥᒃ ᐅᓄᕐᓯᔪᕕᓂᐅᓚᐅᔪᔪᑦ 272%-ᒧᑦ, ᑌᒪ ᐃᑭᓕᐅᒥᒌᕐᒥᓱᑎᒃ ᐊᕐᕌᒍᒥ ᑭᖑᓪᓕᖓᓂ 88%-ᒧᑦ. 

2015-ᒥ ᑭᖑᕐᓓᑦ ᐊᒥᓱᖕᖑᕆᐊᓚᐅᔪᒻᒥᔪᑦ 370%-ᒧᑦ, ᑕᒪᓐᓇ ᒪᓕᑦᑎᖃᕐᒥᑎᓪᓗᒍ ᐊᕐᕌᓂ ᐃᑭᓕᐅᒥᓂᕐᒥᒃ 63%-ᒧᑦ.  

ᑖᒃᑯᐊ ᓂᕐᔪᑏᑦ ᖃᓄᐃᓕᖓᑦᓯᐊᓂᖓᑦ IFMP PA ᐃᓂᓪᓚᖓᐅᑎᖓᑕ ᐃᓗᐊᓂ ᓱᕐᖁᐃᖏᑦᑐᖅ ᓱᑲᑦᑐᐊᓗᒻᒥᒃ 

ᐊᓯᑦᔨᑕᕐᓂᑯᖓᓄᑦ ᐊᕐᓇᖏᑦᑕ SSB-ᖓ, ᐅᑎᕐᓯᒪᓕᕋᓗᐊᕐᓱᑎᒃ ᖃᓄᐃᖕᖏᓯᐊᕐᓂᐅᑉ ᐃᓗᐊᓄᑦ. ᑕᒪᑐᒧᖓ 

ᑭᖑᓂᐅᑎᓪᓗᒍ, ᐃᑉᐱᒍᓱᑦᓯᐊᖁᓇᕐᑐᑦ TAC-ᒥᒃ ᐋᕐᕿᓱᐃᓕᕈᑎᒃ. 

 

TAC-ᖓ ᑖᒃᑯᐊ ᑭᖑᕐᓓᑦ 840t-ᖑᕗᖅ 2014-ᒥᓂᒃ. TAC-ᒥᒃ ᑲᔪᓯᑎᑦᓯᑐᐃᓐᓇᓂᖅ ᓄᐃᑦᓯᒐᔭᕐᑐᖅ ER-ᒥᒃ 6.1%-ᒥᒃ. 

ᐊᑐᕐᑎᓯᓂᖅ 15%-ᒥᒃ ER-ᒧᑦ ᓄᐃᑦᓯᒐᔭᕐᑐᖅ TAC-ᖃᕈᑎᒥᒃ 2,069t-ᓂᒃ.  

 

TAC-ᖓ ᑖᒃᑯᐊ ᑭᖑᕐᓓᑦ 840t-ᖑᕗᖅ 2014-ᒥᓂᒃ. ᑌᑦᓱᒪᓂᓂᒃ, ᑭᖑᕐᓚᓂᐊᒉᑦ ᐊᒥᒉᓐᓂᖏᑦ ᐊᓯᑦᔨᑕᕐᓯᒪᔪᑦ ᐃᑭᓐᓂᐹᑦ 

3,534t-ᖑᑎᓪᓗᒋᑦ ᐊᒻᒪᓗ ᐅᓄᕐᓂᐹᑦ 16,600t-ᖑᑎᓪᓗᒋᑦ.   

 

ᐋᕐᕿᑕᐅᖁᓇᕐᑐᑦ: 



 

 

ᐊᕐᕌᒍᑕᒫᑦ ᐊᓯᑦᔨᑕᕐᓂᖏᑦ ᖁᐳᑎᓖᑦ ᑭᖑᕐᓓᑦ ᐊᒥᒐᖕᖏᑐᐊᓗᓐᓄᑦ ᓴᖑᑦᑕᓂᑯᖓᓄᑦ ᐊᕐᕌᒍᓂ ᑕᓪᓕᒪᓂ ᐊᓂᒍᕐᑐᓂ, 

ᐃᓱᒪᑦᓱᓂᓗ ᑐᑭᑖᖑᖃᑦᑕᓯᒪᔪᓂᒃ ᑲᑎᒪᔨᓄᑦ ᒪᑭᑕᑦᓯᓚᖓᑎᓪᓗᒋᑦ TAC-ᖃᕈᑎᒥᒃ 840t-ᓂᒃ ᐋᕐᕿᑕᐅᖃᑦᑕᑎᓪᓗᒍ ᔫᓂ 

30, 2014-ᒥ, ᒫᑦᔨ 27, 2015-ᒥ ᐊᒻᒪᓗ ᔫᓂ 30, 2017-ᒥ, ᑭᖑᕐᓚᓂᐊᒐᓪᓗᓕᐊᑦ ᐊᒥᒉᓐᓂᖏᑦ 3,534t ᐊᒻᒪᓗ 16,600t 

ᐊᑯᓐᓂᖓᓃᖃᑦᑕᑎᓪᓗᒋᑦ, ᐃᒪᕐᐱᓕᕆᔨᒃᑯᑦ ᒪᑭᑕᑦᓯᔪᑦᓴᖁᑎᖃᕐᖁᑦ TAC-ᖃᕈᑎᒥᒃ 840t-ᓂᒃ 2017/18-ᒥ ᐊᒻᒪᓗ 

2018/19-ᒥ.  

 

ᐃᓕᑕᕐᓯᒪᓗᑎᒃ ᐊᓯᑦᔨᑕᕐᑐᒪᕆᐅᓂᐅᑉ ᑖᒃᑯᐊ ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ ᐱᐅᓯᑐᐃᓐᓇᐅᓂᖓᓂᒃ, ᑲᑎᒪᔩᑦ 

ᐊᖏᕈᓐᓇᑐᑦᓴᐅᕗᑦ 2017-ᒥ ᐃᓱᒪᑕᕈᑎᓂᒃ ᑐᓴᕈᑏᑦ (ᐃᒫᒃ, ᐊᕐᕌᒍ ᐃᓱᒪᑕᕈᑏᑦ ᓄᐃᓛᕐᑕᖏᑦ) ᓇᓗᓀᕐᓯᐸᑕ 

ᐊᓯᑦᔨᑐᒻᒪᕆᐅᓂᕐᒥᒃ ᖁᐳᑎᓖᑦ ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ, ᖁᐳᑎᓖᑦ TAC-ᖓ ᐋᕐᕿᓯᒪᓚᖓᑎᓪᓗᒍ 840t-ᒧᑦ ER-

ᖓ 15% ᐊᑖᓃᖏᓐᓇᓚᐅᕐᐸᑦ ᐃᑉᐱᒋᑦᓯᐊᕆᐊᖃᕐᓂᒦᓐᓂᖏᓐᓂ, ᐊᒻᒪᓗ ᑭᖑᕐᓚᓂᐊᒉᑦ ᐊᒥᒉᓐᓂᖓ 

ᖄᖏᐅᑎᖕᖏᓚᐅᕐᐸᑦ 16,600t-ᓂᒃ (ᐅᓄᕐᓂᐸᐅᓯᒪᔪᓂᒃ ᑭᖑᕐᓚᓂᐊᒉᑦ ᐊᒥᒉᓐᓂᖓᑎᒍᑦ TAC-ᖃᕐᑎᓗᒍ 840t-ᓂᒃ 

2015-ᒥ). 

 

ᖃᓄᓕᒫᖅ ᐅᓄᕐᓯᒋᐊᖁᔨᓂᖅ ᖁᐳᑎᓖᑦ TAC-ᖓᓂᒃ ᐃᓱᒪᒍᑕᐅᔪᑦᓴᐅᕗᖅ ᐃᑭᓪᓕᑎᕆᐊᖃᓯᓗᒋᑦ ᑭᓯᐊᓂᐅᒍᓐᓇᓂᖓᓂᒃ 

ᐊᕐᕌᒍ ᑖᒃᑯᐊ ᑭᖑᕐᓓᑦ ᑲᑕᒋᐊᓪᓚᓴᕐᓂᐊᐸᑕ ᐅᕝᕙᓘᓐᓃᑦ ᐃᑉᐱᒋᑦᓯᐊᕆᐊᖃᕐᓂᒧᑦ ᐅᑎᑦᓴᓂᐊᕐᐸᑕ.  

 

ᑕᕐᕋᒥᐅᓂ ᑭᖑᕐᓚᓂᒃ ᖃᐅᔨᒪᔩᑦ ᑲᑎᒪᔨᖏᑦ (NSAC) ᑲᑎᒪᓛᕐᑐᑦ ᒫᑦᔨ 9, 2017-ᒥ. ᑌᑲᓂ ᑲᑎᒪᓂᕐᒥ, ᐃᒪᕐᐱᓕᕆᔨᒃᑯᑦ 

ᐃᓱᒪᑦᓴᓯᐅᕐᕕᖃᓛᕐᑐᑦ ᐃᒪᕐᐱᒥ ᐅᒥᐊᕐᑐᑎᓂᒃ, ᓂᖏᕈᑎᑖᕐᓯᒪᔪᓂᒃ ᑕᓪᓗᕈᑎᐅᑉ ᑕᕆᐅᖓᓂ EAZ ᐃᓗᐊᓂ. 

ᐃᒪᕐᐱᓕᕆᔨᒃᑯᑦ ᐱᔪᒪᓛᕐᑐᑦ ᑖᒃᑯᐊ ᑲᑎᒪᔩᑦ ᐋᕐᕿᑕᐅᖁᔭᖓᓂᒃ TAC-ᒥᒃ ᐱᑦᔪᑎᖃᕐᑎᓗᒍ ᑕᒪᖏᓐᓂᒃ ᑭᖑᕐᓚᓂᒃ EAZ 

ᐃᓗᐊᓂ. NSAC-ᑯᑦ ᖃᐅᔨᑎᑕᐅᓛᕐᑐᑦ DFO-ᑯᑦ ᐋᕐᕿᑕᐅᖁᓯᒪᔭᖓᓂᒃ ᑲᑎᒪᔨᓄᑦ ᒪᑭᑌᓐᓇᑎᑦᓯᖁᑦᓱᒋᑦ 840t-ᓂᒃ 

TAC-ᖃᕈᑎᒥᒃ ᖁᐳᑎᓕᓐᓄᑦ,  

 

TAC-ᖏᑦ: 

 

ᐋᕐᕿᑕᐅᖁᔭᐅᔪᑦ ᑭᖑᕐᓓᑦ ᖁᐳᑎᓖᑦ ᑭᖑᕐᓓᑦ ᑕᕐᕋᒥᐅᑌᑦ 

ᓯᕿᓂᐅᑉ ᓂᐱᕝᕕᐊᒍᑦ ᖃᐅᔨᓴᕐᕕᒃ 4,758t (15% ER) 1,967t (15% ER) 

ᓯᕿᓂᐅᑉ ᓄᐃᕕᐊᒍᑦ ᖃᐅᔨᓴᕐᕕᒃ 840t (6.1% ER) 9,488t (14.5% ER) 

 

ᑐᑦᓯᕋᐅᑎ 

 

ᑕᒪᓐᓇ ᐃᓱᒪᒋᑦᓱᒍ, ᐃᒪᕐᐱᓕᕆᔨᒃᑯᑦ ᐱᔪᒪᕗᑦ ᑲᑎᒪᔨᓂᒃ, ᐊᕐᕌᒎᓐᓄᑦ ᒪᕐᕉᓄᑦ ᐊᑕᓚᖓᑎᓪᓗᒍ:  

 

1) ᐋᕐᕿᑕᐅᖁᔭᖓᓂᒃ TAC-ᓄᑦ ᑕᒪᖏᓐᓄᑦ ᑭᖑᕐᓚᓄᑦ EAZ-ᒥ ᒪᓕᓪᓗᑎᒃ ᓯᕗᓪᓕᒥᒃ ᑐᑭᓯᓐᓇᑎᑦᓯᒍᑎᓂᒃ 

ᐊᓪᓚᒍᑎᕕᓂᕐᒥᒃ ᐊᒻᒪᓗ ᑖᑦᓱᒥᖓ ᐃᓚᒋᐊᕈᑎᒥᒃ, ᓱᑲᑦᑐᒥᒃ ᐅᓄᕐᓂᖏᑎᒍᑦ ᐊᓯᑦᔨᖃᕐᑕᓂᖓᑦ  ᖁᐳᑎᓖᑦ 

ᑭᖑᕐᓓᑦ ᐊᑐᓂ ᐊᕐᕌᒍᓂ ᑕᓪᓕᒪᓂ ᐊᓂᒍᕐᑐᓂ ᖃᐅᔨᒪᓗᒍ; ᐊᒻᒪᓗ   

2) ᐃᓱᒪᒋᔭᖏᓐᓂᒃ ᐊᑦᑐᐊᑎᓪᓗᒍ 2018/19-ᒥ ᖁᐳᑎᓖᑦ TAC-ᖓᓂᒃ 840t-ᓄᑦ ᐋᕐᕿᓯᒪᑎᑦᓯᓂᕐᒥᒃ ᑕᒪᑐᒪ 

ᓄᐃᑎᑕᖓ ER-ᖓ 15% ᐊᑖᓃᖏᓐᓇᓚᐅᕐᐸᑦ ᐃᑉᐱᒋᑦᓯᐊᕆᐊᖃᕐᓂᒦᓐᓂᖓᓂ, ᐊᒻᒪᓗ ᐃᓱᒪᑕᕈᑏᑦ 

ᓄᐃᑕᖏᑦ ᓇᓗᓀᕐᓯᓚᐅᕐᐸᑕ ᑭᖑᕐᓚᓂᐊᒉᑦ ᐊᒥᒉᓐᓂᖓᑕ 16,600t ᐊᑖᓃᖏᓐᓇᓂᖓᓂᒃ; ᐊᒻᒪᓗ  

3) ᑐᑭᑖᕐᓂᒥᒃ TAC-ᓂᒃ ᑕᒪᖏᓐᓄᑦ ᑭᖑᕐᓚᓄᑦ WAZ-ᒥ ᖃᐅᔨᒪᓗᑎᒃ ᓱᑲᑦᑐᒥᒃ ᐊᓯᑦᔨᑐᕕᓂᐅᓂᖓᓂᒃ 

ᑭᖑᕐᓚᓂᐊᒉᑦ ᐊᒥᒉᓐᓂᖓᑕ ᑕᒡᒐᓂ ᐊᕐᕌᒍᓄᑦ ᐱᖓᔪᒋᓕᐅᑎᔪᒥ ᓄᑖᓂ ᐊᕐᕌᒍᓂ ᑭᖑᓕᕇᓂ; ᐊᒻᒪᓗ  

4) ᐃᕐᙯᑎᑦᓯᒍᑎᒋᓗᒍ ᐊᒻᒪᓗ ᑐᑭᒧᐊᑦᓯᐊᕈᑕᐅᓂᐊᕐᒪᑦ, ᒪᓕᓪᓗᓂ ᓯᕗᓪᓕᒥᒃ ᑐᑭᓯᓐᓇᑎᑦᓯᒍᑎᓂᒃ 

ᐊᓪᓚᒍᑎᕕᓂᕐᒥᒃ ᐊᒻᒪᓗ ᑖᑦᓱᒥᖓ ᐃᓚᒋᐊᕈᑎᒥᒃ, ᐃᒪᕐᐱᓕᕆᔩᑦ ᑐᑦᓯᕋᕐᐳᑦ ᑐᑭᑖᕐᓂᒥᒃ ᐊᕕᖃᑎᒌᓐᓂᐅᑉ 

ᐃᓂᓪᓚᖓᐅᑎᑦᓴᖏᓐᓂᒃ ᓄᓇᕗᑦᒧᑦ ᐊᒻᒪᓗ ᓄᓇᕕᒻᒧᑦ ᓄᓇᑖᕐᕕᐅᓯᒪᔪᑦ ᐃᓗᐊᓂ, ᐊᒻᒪᓗ ᑐᑭᑖᕐᓂᒥᒃ 

ᐊᕕᓐᓂᒨᓕᖓᔪᒥᒃ ᓄᓇᕗᑦᒥ / ᓄᓇᕕᒻᒥ / ᑕᓪᓗᕈᑎᐅᑉ ᑕᕆᐅᖓᓂ ᐊᐅᓚᑦᓯᕕᓐᓄᑦ ᐃᓕᖓᔪᒥᒃ.  

 

 

ᐋᕐᕿᓱᐃᓯᒪᔪᑦ: ᐆᒪᔪᖃᐅᑎᓕᕆᓂᖅ ᐊᒻᒪᓗ ᐃᖃᓗᓐᓂᐊᓂᕐᒥᒃ ᐊᐅᓚᑦᓯᓂᖅ, ᐃᖃᓗᓐᓂᐊᓂᖅ ᐊᒻᒪᓗ ᐃᒪᕐᐱᓕᕆᓂᖅ 

ᑳᓇᑕ     

 

ᐅᓪᓗᖓ:   ᕕᕈᐊᕆ 27, 2017 

ᐅᐃᒍᖓ ᐁ 

 



 

 

ᑲᖕᖑᓇᕿᐅᑏᑦ ᑕᕐᕋᒥᐅᑕᓂᒃ ᑭᖑᕐᓚᓂᒃ ᐊᒻᒪᓗ ᖁᐳᑎᓕᓐᓂᒃ ᑭᖑᕐᓚᓂᒃ ᓯᕿᓂᐅᑉ ᓄᐃᕕᐊᒍᑦ ᐊᒻᒪᓗ ᓂᐱᕝᕕᐊᒍᑦ 

ᖃᐅᔨᓴᕐᕕᓂ, ᕕᕈᐊᕆ 2017 - ᑐᑭᓯᒍᑎᖏᑦ  

 

ᓯᕿᓂᐅᑉ ᓄᐃᕕᐊᒍᑦ ᖃᐅᔨᓴᕐᕕᒥ ᑭᖑᕐᓓᑦ ᑕᕐᕋᒥᐅᑌᑦ  

 ᐱᔭᐅᔪᓕᒫᑦ ᑲᑎᓕᒫᕈᑎᖏᑦ ᐊᑦᔨᒌᖕᖏᑑᕙᑦᑐᑦ ᑌᒫᑦᓭᓈᕐᑐᒥᒃ ᐱᐅᓯᖃᓚᐅᕐᓯᒪᒐᑎᒃ ᒥᑦᓵᓃᖏᓐᓇᓱᑎᒃ 6,000t-

ᓂᒃ 1997-ᒥᒃ ᐱᒋᐊᕐᓱᒍ ᑎᑭᑦᓱᒍ 2016/17-ᒧᑦ. ᐱᔭᐅᓯᒪᔪᓂᒃ ᑭᓯᒍᑏᑦ 2016/17-ᒥ ᐱᒋᐊᖕᖓᐅᑎᐅᖏᓐᓇᑐᑦ. 

 ᑭᖑᕐᓚᓂᐊᒉᑦ ᐊᒥᒉᓐᓂᖏᑦ ᐊᑦᔨᒌᖕᖏᑑᕙᑦᑐᑦ ᑌᒫᑦᓭᓈᕐᑐᒥᒃ ᐱᐅᓯᖃᓚᐅᕐᓯᒪᒐᑎᒃ ᐊᑯᓂᐅᔪᖅ ᑕᑯᓐᓇᓱᒍ 

ᑐᑭᒧᐊᒍᑎᐅᑉ ᒥᑦᓵᓃᑦᓱᑎᒃ (64,954t) ᐊᒻᒪᓗ 65,570t-ᖑᓚᐅᔪᑦᓱᑎᒃ 2016-ᒥ.  

 ᐊᕐᓀᑦ ᑭᑐᕐᖏᐅᑐᑦ ᑭᖑᕐᓓᑦ ᐊᒥᒉᓐᓂᖏᑦᑕ (SSB) ᓇᓗᓀᕈᑎᖓ ᐊᑦᔨᒌᖕᖏᑑᕙᑦᑐᖅ ᑌᒫᑦᓭᓈᕐᑐᒥᒃ 

ᐱᐅᓯᖃᓚᐅᕐᓯᒪᒐᓂ ᐊᑯᓂᐅᔪᖅ ᑕᑯᓐᓇᓱᒍ ᑐᑭᒧᐊᒍᑎᐅᑉ ᒥᑦᓵᓃᑦᓱᓂ (40,125t) ᐊᒻᒪᓗ 34,827t-ᖑᓚᐅᔪᑦᓱᓂ 

2016-ᒥ. 

 ᑐᓴᕐᑎᓯᒍᑕᐅᓯᒪᔪᖅ ᐊᓐᓂᑐᕐᑕᐅᓂᖓᑕ ᐊᖏᓂᖓᓂᒃ ᑕᑯᒍᑎ 2016/17-ᒥ 8.4%-ᖑᓚᐅᔪᔪᖅ ᑲᑎᓕᒫᕐᑐᑦ 

ᐊᖏᕐᑕᐅᒪᔪᓂᒃ ᐱᒍᑎᑦᓭᑦ (TAC) 59%-ᖏᑦ ᐱᔭᐅᑎᓪᓗᒋᑦ. ᑐᖕᖓᕕᖃᕐᓱᓂ 2016/17-ᒥ TAC-ᖃᕈᑎᒥᒃ 

9,488t-ᓂᒃ, ᐊᓐᓂᑐᕐᑕᐅᓂᖓ ᐊᖏᓂᖃᕈᓐᓇᑐᕕᓂᖅ 14.5%-ᒥᒃ.  

 ᑖᒃᑯᐊ ᓂᕐᔪᑏᑦ ᐅᓪᓗᒥ ᖃᓄᐃᖕᖏᓯᐊᕐᓂᒦᑦᑐᑦ IFMP PA-ᒥ ᐃᓂᓪᓚᖓᐅᑎᖓᑕ ᐃᓗᐊᓂ. 

 

ᓯᕿᓂᐅᑉ ᓄᐃᕕᐊᒍᑦ ᖃᐅᔨᓴᕐᕕᒥ ᑭᖑᕐᓓᑦ ᖁᐳᑎᓖᑦ 

 ᐱᔭᐅᔪᓕᒫᑦ ᑲᑎᓕᒫᕈᑎᖏᑦ 2016/17-ᒥ 213t-ᖑᓚᐅᔪᔪᑦ, ᑕᒪᓐᓇ 25%-ᖑᑎᓪᓗᒍ 840t-ᓂᒃ TAC-ᖃᕈᑎᒧᑦ. 

ᐱᔭᐅᓯᒪᔪᓂᒃ ᑭᓯᒍᑏᑦ 2016/17-ᒥ ᐱᒋᐊᖕᖓᐅᑎᐅᖏᓐᓇᑐᑦ. 

 ᑭᖑᕐᓚᓂᐊᒉᑦ ᐊᒥᒉᓐᓂᖏᑦ ᐊᑦᔨᒌᖕᖏᑑᕙᑦᑐᑦ ᑌᒫᑦᓭᓈᕐᑐᒥᒃ ᐱᐅᓯᖃᓚᐅᕐᓯᒪᒐᑎᒃ ᐊᑯᓂᐅᔪᖅ ᑕᑯᓐᓇᓱᒍ 

ᑐᑭᒧᐊᒍᑎᐅᑉ ᒥᑦᓵᓃᑦᓱᑎᒃ (12,713t) ᐊᒻᒪᓗ 13,792t-ᖑᓚᐅᔪᑦᓱᑎᒃ 2016-ᒥ. 

 ᐊᕐᓀᑦ SSB-ᖓᑕ ᓇᓗᓀᕈᑎᖓ ᐊᑦᔨᒌᖕᖏᑑᕙᑦᑐᖅ ᑌᒫᑦᓭᓈᕐᑐᒥᒃ ᐱᐅᓯᖃᓚᐅᕐᓯᒪᒐᓂ ᐊᑯᓂᐅᔪᖅ ᑕᑯᓐᓇᓱᒍ 

ᑐᑭᒧᐊᒍᑎᐅᑉ ᒥᑦᓵᓃᑦᓱᓂ (9,037t) ᐊᒻᒪᓗ 10,056t-ᖑᓚᐅᔪᑦᓱᓂ 2016-ᒥ. 

 ᑐᓴᕐᑎᓯᒍᑕᐅᓯᒪᔪᖅ ᐊᓐᓂᑐᕐᑕᐅᓂᖓᑕ ᐊᖏᓂᖓᓂᒃ ᑕᑯᒍᑎ 2016/17-ᒥ 1.5%-ᖑᓚᐅᔪᔪᖅ TAC-ᖓᑕ 

25%-ᖏᑦ ᐱᔭᐅᑎᓪᓗᒋᑦ. ᑐᖕᖓᕕᖃᕐᓱᓂ 2016/17-ᒥ TAC-ᖃᕈᑎᒥᒃ 840t-ᓂᒃ, ᐊᓐᓂᑐᕐᑕᐅᓂᖓ 

ᐊᖏᓂᖃᕈᓐᓇᑐᕕᓂᖅ 6.1%-ᒥᒃ.  

 ᑖᒃᑯᐊ ᓂᕐᔪᑏᑦ ᖃᓄᐃᓕᖓᑦᓯᐊᓂᖓ PA-ᒥ ᐃᓂᓪᓚᖓᐅᑎᖏᑦᑕ ᐃᓗᐊᓂ ᓱᕐᖁᐃᖏᑦᑐᖅ ᐱᑦᔪᑎᖃᕐᑎᓗᒍ 

ᓱᑲᑦᑐᒥᒃ ᐊᓯᑦᔨᑕᕈᑎᖏᓐᓂᒃ ᐊᕐᓀᑦ SSB-ᖓᑎᒍᑦ. ᑕᒪᓐᓇ ᐱᑦᔪᑎᒋᑦᓱᒍ, ᐃᑉᐱᒍᓱᑦᓯᐊᓂᖅ ᐊᑐᕐᑕᐅᖁᓇᕐᑐᖅ 

TAC-ᖓ ᐋᕐᕿᓱᕐᑕᐅᓕᕐᐸᑦ.  

 

ᓯᕿᓂᐅᑉ ᓄᐱᕝᕕᐊᒍᑦ ᖃᐅᔨᓴᕐᕕᒥ ᑭᖑᕐᓓᑦ ᑕᕐᕋᒥᐅᑌᑦ 

 ᐱᔭᐅᔪᓕᒫᑦ ᑲᑎᓕᒫᕈᑎᖏᑦ 2016/17-ᒥ 641t-ᖑᓚᐅᔪᔪᑦ, ᑕᒪᓐᓇ 31%-ᖑᑎᓪᓗᒍ 2,080t-ᓂᒃ TAC-

ᖃᕈᑎᒧᑦ. ᐱᔭᐅᓯᒪᔪᓂᒃ ᑭᓯᒍᑏᑦ 2016/17-ᒥ ᐱᒋᐊᖕᖓᐅᑎᐅᖏᓐᓇᑐᑦ.  

 ᑭᖑᕐᓚᓂᐊᒉᑦ ᐊᒥᒉᓐᓂᖏᑦ ᑲᑕᑦᑐᕕᓃᑦ 28,532t-ᓂᒃ 2015-ᒥ 13,116t-ᖑᓕᕐᓱᑎᒃ 2016-ᒥ.  

 ᐊᕐᓀᑦ SSB-ᖓᑕ ᓇᓗᓀᕈᑎᖓ ᑲᑕᑦᑐᕕᓂᖅ 14,710t-ᓂᒃ 2015-ᒥ 8,015t-ᓄᑦ 2016-ᒥ. 

 ᑐᓴᕐᑎᓯᒍᑕᐅᓯᒪᔪᖅ ᐊᓐᓂᑐᕐᑕᐅᓂᖓᑕ ᐊᖏᓂᖓᓂᒃ ᑕᑯᒍᑎ 2016/17-ᒥ 4.9%-ᖑᓯᒪᔪᖅ TAC-ᖓᑕ 31%-

ᖏᑦ ᐱᔭᐅᑎᓪᓗᒋᑦ. ᑐᖕᖓᕕᖃᕐᓱᓂ 2016/17-ᒥ TAC-ᖃᕈᑎᒥᒃ 2,080t-ᓂᒃ, ᐊᓐᓂᑐᕐᑕᐅᓂᖓᑕ ᐊᖏᓂᖓ 

15.9%-ᖑᒍᓐᓇᓚᐅᔪᔪᖅ. 

 

ᓯᕿᓂᐅᑉ ᓄᐱᕝᕕᐊᒍᑦ ᖃᐅᔨᓴᕐᕕᒥ ᑭᖑᕐᓓᑦ ᖁᐳᑎᓖᑦ 

 ᐱᔭᐅᔪᓕᒫᑦ ᑲᑎᓕᒫᕈᑎᖏᑦ 2016/17-ᒥ 6,071t-ᖑᓚᐅᔪᔪᑦ, ᑕᒪᓐᓇ 99%-ᖑᑎᓪᓗᒍ 6,138t-ᓂᒃ TAC-

ᖃᕈᑎᒧᑦ. ᐱᔭᐅᓯᒪᔪᓂᒃ ᑭᓯᒍᑏᑦ 2016/17-ᒥ ᐱᒋᐊᖕᖓᐅᑎᐅᖏᓐᓇᑐᑦ.  

 ᑭᖑᕐᓚᓂᐊᒉᑦ ᐊᒥᒉᓐᓂᖏᑦᑕ ᓇᓗᓀᕈᑎᖓ 49,582t-ᖑᓯᒪᔪᖅ 2015-ᒥ ᐊᒻᒪᓗ 31,724t-ᖑᑦᓱᓂ 2016-ᒥ.   

 ᐊᕐᓀᑦ SSB-ᖓᑕ ᓇᓗᓀᕈᑎᖓ 27,324t-ᖑᓯᒪᔪᖅ 2015-ᒥ ᐊᒻᒪᓗ 18,691t-ᖑᑦᓱᓂ 2016-ᒥ. 

 ᑐᓴᕐᑎᓯᒍᑕᐅᓯᒪᔪᖅ ᐊᓐᓂᑐᕐᑕᐅᓂᖓᑕ ᐊᖏᓂᖓᓂᒃ ᑕᑯᒍᑎ 2016/17-ᒥ 19.1%-ᖑᓚᐅᔪᔪᖅ TAC-ᖓᑕ 

99%-ᖏᑦ ᐱᔭᐅᑎᓪᓗᒋᑦ. ᑐᖕᖓᕕᖃᕐᓱᓂ 2016/17-ᒥ TAC-ᖃᕈᑎᒥᒃ 6,138t-ᓂᒃ, ᐊᓐᓂᑐᕐᑕᐅᓂᖓ 

ᐊᖏᓂᖃᕈᓐᓇᑐᕕᓂᖅ 19.3%-ᒥᒃ. 


